
ՀՀ կառավարության որոշման նախագծի 

[bookmark: _Hlk187917664][bookmark: _Hlk187919114]ՀՀ Լոռու մարզի Ալավերդի համայնքի ղեկավարը համապատասխան գրությամբ դիմել է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտե՝ խնդրանքով Հայաստանի Հանրապետության Լոռու մարզ, համայնք Ալավերդի, գյուղ Օձուն 5-րդ փողոց 4-րդ փակուղի 10 հասցեում գտնվող պետական սեփականություն հանդիսացող և «Օձունի թիվ 1 միջնակարգ դպրոց» պետական ոչ առևտրային կազմակերպությանն հատկացված 4799,4 քառ․ մետր մակերեսով շենք-շինությունների և դրա զբաղեցրած, օգտագործման ու սպասարկման համար հատկացված 1,72217 հեկտար մակերեսով հողամասի կազմից առանձնացված և որպես առանձին գույքային միավոր գրանցված, Հայաստանի Հանրապետության Լոռու մարզ, համայնք Ալավերդի, գյուղ Օձուն 5-րդ փողոց 4-րդ փակուղի 10/1 հասցեում գտնվող, 471,4 քառ. մետր մակերեսով «Մանկական արվեստի դպրոցը» ՀՈԱԿ-ի շենքը նվիրաբերել Հայաստանի Հանրապետության Լոռու մարզի Ալավերդի համայնքին, որտեղ համայնք-պետություն սուբվենցիոն ծրագրի շրջանակներում Ալավերդի համայնքը պարտավորվում է 2025 թվականին կատարել Ալավերդի համայնքի Օձուն գյուղում գտնվող «Մանկական արվեստի դպրոց» ՀՈԱԿ-ի շենքում կատարել վերակառուցման, սեյսմազինվածության բարձրացման և տարածքի բարեկարգման աշխատանքներ՝ ներդնելով 80 մլն․ ՀՀ դրամ գումար։  
Տեղեկացնելով նաև, որ արվեստի դպրոցը գործունեություն է ծավալում մանկապարտեզի շենքում, որն ունի թվով 181 սան։ Արվեստի դպրոցի աշխատակիցների թիվը 23 է, իսկ աշակերտների թիվը՝ 158։ Մանկապարտեզի շենքային պայմանները չեն բավարարում արվեստի դպրոցի գործունեության նպատակային կազմակերպմանը։ Առաջին հարկում գործում է մանկապարտեզը, իսկ 2-րդ հարկում գործում է արվեստի դպրոցը, որի պարապմունքները անհարմարություն են առաջացնում մանկապարտեզի երեխաների համար՝ հանգեցնելով քնի խաթարման, կառույցի բնականոն գործունեության խոչընդոտման։ Շենքային պայմանների պատճառով ստեղծված անհարմարությունն արվեստի դպրոցի անձնակազմին նույնպես թույլ չի տալիս լիարժեք կերպով կազմակերպել դպրոցին պատվիրակված գործառույթները, ինչը առաջացնում է աշակերտների և ծնողների արդարացի դժգոհությունը։  
Հաշվի առնելով վերոգրյալը, ինչպես նաև հիմք ընդունելով Ալավերդի համայնքի ավագանու 12.11.2024թ. N130-Ա որոշումը՝ մշակվել է «Գույք նվիրաբերելու մասին» ՀՀ կառավարության  որոշման նախագիծը, համաձայն որի առաջարկվում է Հայաստանի Հանրապետության Լոռու մարզ, համայնք Ալավերդի, գյուղ Օձուն 5-րդ փողոց 4-րդ փակուղի 10/1 հասցեում գտնվող, 471,4 քառ. մետր մակերեսով «Մանկական արվեստի դպրոցը» ՀՈԱԿ-ի շենքը նվիրաբերել Լոռու մարզի Ալավերդի համայնքին՝ Ալավերդի համայնքի Օձուն գյուղում արտադպրոցական կրթության կազմակերպումն ապահովելու նպատակով։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ «Գույք նվիրաբերելու մասին» ՀՀ կառավարության որոշման նախագծի համաձայն նախատեսվում է Հայաստանի Հանրապետության Լոռու մարզ, համայնք Ալավերդի, գյուղ Օձուն 5-րդ փողոց 4-րդ փակուղի 10/1 հասցեում գտնվող, 471,4 քառ. մետր մակերեսով «Մանկական արվեստի դպրոցը» ՀՈԱԿ-ի շենքը նվիրաբերել Լոռու մարզի Ալավերդի համայնքին՝ Ալավերդի համայնքի Օձուն գյուղում արտադպրոցական կրթության կազմակերպումն ապահովելու նպատակով, որը բխում է ՀՀ կառավարության 2021-2026թթ. Ծրագրի պահանջներից։
«Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ ծախսերի նվազեցում չի առաջացնի:

